
kuwarta, alagad ihinaray6 ito saiya nin sarong kawa-
yan: anong mamuyahan nya kaito kun dai nin namo-
moot na umako nin ano man na halé saiya?.!Kun ma-
kakaon lamang baga an relicario!”

Tinorohokan ni Maria Clara nin kaorihan su mga
babaye na nagpapabarakal nin mga korokakanon, asin
komuinirogkirog.

Alagad rominani sa kardéraw su daoton, kinoa su
bahandi na nagbabanadg sa saiyang mga _ kamot,
lominohod ito asin pakatokasa kan sdyap, ilinobong su
angog sa alpog na binatayan kan daraga.

Linipdan ni Maria Clara kan abanico su saiyang la-
wog asin dinara su pany6 sa saiyang mga mata.

Sa mga taknang ito may dominolok na sarong babaye
duman kaitong daing palad na garong nangangadyé.
Rolugay asin gurobot su halabang bthok, asin sa liwa-
nag kan mga farol nakita su kurupés nang marhay na
lawog kan rongaw na si Sisa.

Kan pagkamaté saiya, sominuriyaw su daoton asin
ominuyakpat. Alagad kominopé su boa sa saiyang mga
takyag, na nagkangirrihat su mga tawo, asin sominabi:

“!Mamibi kita, mamibi kita! Ngunyan aldaw kan
mga gadan; sattiyang ipamibi an sakong mga aki!”

“Thulag nindo sya, pagsuhaya nindo sinda! maoolaki-
tan an rongaw!” an kurahaw kan mga tawo, alagad dai
nin nangahas na domdlok.

“Natatanaw mo an ilaw na ito sa batingawan? Iyan
an aki kong si Basilio na naglulisad sa sarong pisi!
Natatanaw mo itong sa convento? Iyo ito an aki kong
si Crispin, alagad dai ko sinda hihilingon ta naghehé-
lang su cura asin dakol na mga onza, asin nagkakawa-
rara an mga onza! Ipamibi niyato, ipamibi ta an kalag
kan cura! Pigdadarahan ko siya kaito nin amargoso
asin mga zarzalida; su sakong tanaman lakop nin mga
birak, asin may duwa akong aki kaito. May tanaman
ako, nagataman ako nin mga burak, asin igwa ako nin
duwang aki!”

Asin pakabotsani su daoton hominarayé na nagaa-

it:

“!May tanaman ako asin mga birak, may mga aki
ako, tanaman asin mga birak!”

“Anong saimong nahimo sa makautigay na iyén na
babayé?” naghapot si Maria Clara, ki Ibarra.

“!Dai-sa mga aldaw na‘ini nawara sa banwaan asin.

